
Abstract 

This article discusses the mea.ning of fatwa and its derivatives in 
the Qur'iin. It also explains how fatwas during the Prophet's time 
were issued. 

Pendahuluan 

Fatwa lazimnya dimaksudkan sebagai 'respond' hukum bagi persoalan yang 
berbangkit. Dengan pengertian demikian kegiatan fatwa merupakan interaksi hukum 
antara mustafti- (pihak yang bertanya) dan mufti (pihak yang memberi respond). 
Sementara jawapan hukum yang diberi merupakan fatwa hukum terhadap persoalan 
yang dibangkitkan. Rasulullah s. 'a.w. atas kapasitinya sebagai penjelas dan 
penerang hukum merupakan mufti pertama dalam sejarah hukum Islam. Namun 
penjelasan hukum Baginda adalah hasil dari pemyataan wahyu dari Allah SWT 
samada secara langsung ataupun tidak langsung. Jikapun berlaku ijtihad daripada 
Baginda, perakuan wahyu akan menjadi penentu terakhir. Atas kedudukan tersebut 

para ulama' menyebutkan sifat hukum yang lahir di zaman Baginda s.'a.w. adalah 
~ukm al-wa~y ataufiqh al-wa~y. 

Konsep Fatwa 

Perkataan fatwa pada bahasanya berasal dari kata dasar aftZl yang memberi maksud 

penjelasan dan keterangan, l namun penjelasan fatwa tidak akan berlaku kecuali 

setelah didahului dengan persoalan dan pertanyaan.2 

Sememangnya setelah dirujuk penggunaan al-Qur' an terhadap perkataan ini 
kesemuanya memperlihatkan wujudnya hubungan antara jawapan fatwa dan 

persoalan yang ditanya. 3 

Pengertian istilah bagi perkataan fatwa pula tidak jauh berbeza dengan 
pengertian bahasa kerana ia membawa maksud penjelasan ten tang hukum syarak 
bagi sesuatu masalah sebagai jawapan bagi soalan yang ditanya. 4 Dengan 
pengertian demikian menjelaskan bahawa fatwa merupakan satu tindakbalas 
maklumat atau respon kepada persoalan yang dikemukakan. Dengan erti bila ada 
soalan dan kemusykilan, akan ada fatwa sebagai jawapan. 

Mengambil pengertian ini sebahagian ulama' melihat fatwa boleh berlaku 
dalam dua bentuk.5 Pertamanya fatwa yang semata-mata bersifat sebagai suatu 
penjelasan dan keterangan ten tang hukum. Bentuk ini biasanya tidak akan 
melibatkan sebarang aktiviti ijtihad, bahkan ia hanya merupakan suatu usaha 
penjelasan hukum, seperti misalnya penjelasan ten tang suatu hukum yang sudah 
sedia dinyatakan secara jelas oleh al-Qur' an ·maupun al-Sunnah. Dalam keadaan ini 
tug as mufti hanyalah sekadar membuat penjelasan dan keterangan tentangnya 
sahaja Ia tidak dikira sebagai suatu aktiviti ijtihad kerana ia hanya merupakan suatu 
nukilan hukum tanpa melibatkan apa-apa curahan daya pemikiran. 

Sementara bentuk yang kedua pula merupakan fatwa yang melibatkan aktiviti 
ijtihad. Biasanya bentuk ini akan berlaku dalam dua keadaan. Pertamanya apa yang 
disebutkan sebagai proses ta~q[q al-manii~ yang memberi maksud proses 
pelaksanaan dan pemakaian 'illat hukum yang dipetik daripada teks perundangan 

atau ijma' kepada kes barn.6 Dalam keadaan ini mufti sudah mempunyai maklumat 
mengenai hukum tekstual (asal) yang mempunyai ciri-ciri dan sifat kes yang SaI!1a 
dengan kes barn yang dipersoalkan. Oleh itu mufti akan berijtihad, bagi menentukan 
apakah terdapat persamaan sebab hukum I 'illat antara hukum yang pernah 
diputuskan sebagaimana yang sudah sedia dimaklumi dengan persoalan barn yang 
dikemukakan. Jika wujud persamaan antara keduanya mufti akan membuat 
penentuan hukum kepada kes barn mengikut ketentuan hukum yang sedia ada. 

Situasi kedua pula berlaku dalam keadaan di mana mufti belum mempunyai 
apa-apa maklumat hukum tentang persoalan yang ditanya, samada tentang kes 
duluan (hukum asal) yang menjadi asas perhukuman atau pun kes barn yang sedang 
dibangkitkan. Dalarn keadaan sebegini sudah tentu kadar curahan ijtihad dari pihak 
mufti akan lebih tinggi kerana ia akan melibatkan usaha penelitian dan penyelidikan 
terhadap mana-mana sumber yang difikirkan berkaitan dengan persoalan yang 
dihadapkan untuk dikemukakan jawapan fatwa yang tepat. Usaha penyelidikan ini 
sebenarnya adalah ijtihad dan jawapan yang akan dikemukakan hasil dari ijtihad 
tersebut merupakan fatwa hukum. 

Setelah meneliti penjelasan-penjelasan di atas, penulis melihat, dalarn bentuk 
manapun fatwa itu berlaku ia sebenarnya sebahagian dari proses ijtihad. Cuma yang 
membezakannya ialah kadar curahan tenaga yang telah disumbangkan bagi 
menghasilkan ketetapan fatwa hukum. Dalam bentuk pertama tadi meskipun ia 
sekadar suatu pemberitahuan atau nukilan hukum yang telah tersedia ada, narnun ia 
juga memerlukan penelitian, walaupun dengan kadar yang sedikit sekurang
kurangnya pada mempastikan ketepatan nukilan yang dibuat. Sementara bentuk 
yang kedua pula akan melibatkan usaha dan curahan tenaga yang lebih besar 
terutamanya dalam membuat penentuan kesamaan 'illat bagi memperlihatkan, 
kesinambungan antara hukum-hukum nas dengan kes-kes kontemporari. 
Sehinggalah yang terakhir, memerlukan penyelidikan yang lebih bersifat 
menyeluruh sebelum menetapkan sebarang fatwa. 

Fatwa Dalam Penggunaan al-Qur'an 

Melihat kepada kandungan al-Qur'an, didapati perkataan fatwa dan yang 
seumparnanya telah digunakan sebanyak sebelas kali dalam sembilan ayat yang 
berbeza. Penelitian terhadap penggunaan-penggunaan tersebut didapati ianya 
berlaku dalarn bentuk yang berbeza-beza. Dengan erti, masing-masing membawa 
maksud yang berlainan antara satu sarna lain hasil perbezaan konteks penggunaan. 
Secara terperinci, ianya bolehlah di kategorikan sebagai berikut: 

Penggunaan Pertama: Penggunaan perkataan fatwa dengan maksud meminta 
penjelasan hukum yang mana jawapan kepada permintaan tersebut akan 
menghasilkan implikasi hukum. 

Penggunaan perkataan fatwa dengan maksud ini berlaku pada dua ayat al
Qur'an dalam Surah al-Nisa'. Kedua ayat tersebut bermula dengan firm an 
'yastaftiinaka' 

Dalam ayat 127 misalnya, Allah berfirman yang bermaksud: 

"Dan mereka meminta Jatwa darimu tentang para wanita. 
Katakanlah Allah memberi Jatwa kepadamu tentang mereka. " 

Sementara dalam ayat 176 pula, Allah berfirman, maksudnya: 

"Mereka meminta Jatwa daripadamu (tentang kaliilah). 
Katakanlah Allah memberi Jatwa kepada mu ten tang kaliilah. " 

Kedua-dua ayat tersebut memperjelaskan bagaimana orang-orang mukmin 
telah bertanyakan Rasulullah tentang isu yang sedang dihadapi oleh mereka bagi 
mendapatkan kepastian hukum. Dalam ayat 127 misalnya mereka bertanyakan 
persoalan berkenaan hukum-hukum kewanitaan. Ia menyentuh isu yang berkait 
dengan hak dan kewajipan mereka dalam urusan kekeluargaan. Samada pada hal 
yang berkait dengan urusan kewangan, perkahwinan dan perceraian, nusyuz, 
perdamaian dan seumpamanya yang telah dilanjutkan perbahasannya dalam 
beberapa ayat becikutnya. Fatwa dan jawapan dari Rasulullah telah memuatkan 
ketetapan hukum berkenaan persoalan yang ditanya. 

Kenyataan ini jelas dapat dilihat dari apa yang disebutkan oleh al-SuyUti ketika 
menjelaskan sabab nuzul kepada ayat ini dimana beliau telah menyebutkan, ayat ini 
diturunkan sebagai respon kepada kes yang berlaku dikalangan orang-orang 
'!1ukmin.7 Dalam hal ini beliau telah menukilkan hadis yang telah diriwayatkan oleh 
A'isyah r. 'a yang bermaksud: 

"Ayat ini (al-Nisa', 127) diturunkan bersempena kes seorang lelaki yang 
menjadi waris dan wali kepada seorang anak perempuan yatim. Lelaki 
tersebut telah menggabungkan harta anak yatim tersebut dengan hartanya. 
Bahkan sampai peringkat ingin mengahwininya dengan tujuan menghalang 
orang lain mengahwini anak perempuan tersebut. Ini dilakukan kerana 
dibimbangi harta tersebut akan berpindah ke tangan orang lain. Lalu 
turunlah ayat ini menjelaskan bagaimana sepatutnya urusan anak yatim dan 
hartanya ditadbirkan.,,8 

Dengan penjelasan tersebut persoalan yang dibangkitkan mendapat respond 
yang tepat di mana Allah telah mengisytiharkan bahawa hukum berkait dengan 
persoalan yang dibangkitkan hendaklah dirujuk kepada apa yang telah ditentukan 
olehNya. 

Sementara itu dalam ayat kedua, iaitu ayat 176 Surah al-Nisa' perkataan fatwa 
juga digunakan bagi isu yang melibatkan persoalan hukum, di mana Rasulullah 
s.'a.w. telah diminta untuk berfatwa dalam menentukan hukum terhadap kes al
kalaJah.9 

Penelitian terhadap sabab nuzul ayat ini telah menjelaskan kedudukan tersebut. 
Al-W3l!idi semasa membahaskan sabab nuzul ayat ini telah menyebutkan: 

"Jabir bin 'Abdullah telah berkata ayat ini diturunkan sempena isu yang 
dikemukakan olehku tentang pembahagian pusaka kepada saudara-saudara 
perempuan, sehingga turunnya ayat ini yang menjelaskan bahagiannya 

adalah dua pertiga."l0 

Sebagai rumusan terhadap penjelasan-penjelasan tadi bolehlah disebutkan 
bahawa meskipun kedua-dua ayat tadi menjelaskan bagaimana Rasulullah telah 
diminta untuk berfatwa bagi menjelaskan hukum terhadap persoalan yang 
dimusykilkan, namun Allah SWT telah menegaskan kepada Baginda s. 'a.w. bahawa 
penjelasan fatwa terhadap persoalan tersebut adalah urusanNya, dengan erti 
penjelasan hukum tersebut mesti berasaskan ketetapan hukum yang ditentukan oleh 
Allah. Dengan sebab demikian didapati Allah SWT telah mendatangkan ftmlanNya 
dalam bentuk (qui lilliih) yang bermaksud: "Katakanlah Allah yang menentukan 

Gaya bahasa yang sebegini memberi erti Dialah yang akan menjelaskan dan 

menentukan hukumnya bagi merungkaikan persoalan yang ditanyaY 

Dengan kedudukan demikian seolah-olah memperlihatkan satu arahan daripada 
Allah SWT supaya menjadikan wahyu sebagai asas utama dalam berfatwa, samada 
secara langsung melalui al-Qur'an maupun melalui perantaraan al-Sunnah. Apalagi 
kalau ianya telah secara jelas dan nyata disebutkan dalam ayat-ayat hukum yang 
telah diwahyukan. 

Sebagai kesimpulan dari perbincangan mengenai penggunaan pertama tadi, 
perkataan fatwa nampaknya telah digunakan oleh al-Qur'an dengan maksud 
memohon ketentuan hukum bagi isu yang dibangkitkan. Oleh itu jawapan terhadap 
permohonan tersebut disebut sebagai fatwa hukum yang membawa keputusan 
hukum terhadap persoalan tersebut. Selanjutnya, fatwa hukum yang dikemukakan 
adalah berasaskan ketentuan wahyu daripada Allah SWT samada secara lang sung 
maupun tidak langsung. Dengan pengertian, dalam hal yang dibangkitkan tidak 
akan ada pitihan lain kecuali sebagaimana yang diwahyukan. Dengan penggunaan 
kalimah (qullilliih yujt[kum) menjadi suatu suatu arahan kepada Baginda s. 'a.w. 
supaya menentukan hukum mengikut sebagaimana yang ditetapkan oleh Allah 
SWT. 

Penggunaan Kedua: Penggunaan perkataan fatwa dengan maksud meminta 
penjelasan dan penghuraian yang tidak melibatkan persoalan hukum. Penggunaan 
ini berbeza dari yang sebelumnya kerana ia tidak melibatkan apa-apa implikasi 
hukum. Bahkan hanya melibatkan soal-soal kehidupan biasa. 

Penggunaan perkataan fatwa dengan maksud ini berlaku pada ayat-ayat 
pengisahan yang rnenceritakan kisah urnat terdahulu. Ia berlaku dalam ernpat ayat, 
tiga daripadanya dalam Surah Yiisuf dan bakinya dalam Surah al-Naml. 

Dalam Surah Yiisuf Allah SWT telah berflfffian yang berrnaksud: 

"Telah diputuskan perkara yang kamu berdua menanyakannya 
(kepadaKu)." (Yusuf, 12: 41). 

Seterusnya dalam kedua ayat yang lain flfffianNya yang berrnaksud: 

"lelaskanlah kepadaku tentang ta'bir mimpiku. (Yiisuf, 12: 43). 

"Yusuf, hai seorang yang dipercayai, jelaskan lagi kepada kami 
tentang tujuh ekor sapi betina yang gemuk-gemuk dimakan oleh 
tujuh sapi betina yang kurus-kurus. " (Yiisuf, 12: 46). 

Jika diperhatikan ketiga-tiga ayat tadi kesernuanya rnengisahkan bagairnana 
Yiisuf 'as. telah dirninta supaya rnemberi fatwa dalam bentuk rnentakbirkan rnirnpi. 
Dalarn ayat 41 beliau telah dirninta oleh kedua orang pernuda yang telah 
dipenjarakan bersamanya untuk rnentakbirkan rnirnpi mereka, sernentara dalam ayat 
43 dan 46 pula Raja 'Aziz penguasa negara Mesir ketika itu telah rnerninta supaya 
Nabi Yusuf 'a.s. rnentakbirkan rnirnpi beliau. 

Nyata sekali ketiga-tiga ayat ini rnernperlihatkan bagairnana perkataan fatwa 
digunakan oleh al-Qur'an bukan dalam bentuk merninta pandangan hukum syarak 
sebagairnana penggunaan pertama tetapi sekadar untuk mernbuat tafsiran terhadap 
mimpi yang tidak rnelibatkan apa-apa kepentingan hukum. 

Sernentara ayat yang seterusnya pula adalah ayat 32 daripada Surah al-Nanll 
(yang berrnaksud): 

"Balqls berkata, hai pembesar, berilah pandangan dan 
pertimbanganmu dalam urusanku ini. " (al-Naml, 27: 32). 

Dalam ayat ini perkataan fatwa digunakan dengan erti _merninta nasihat dan 
pandangan dalam urusan pentadbiran negara. Perrnaisuri Dalqis bilamana rnenerirna 
utusan dari Nabi Sulairnan 'a.s., beliau terus mengurnpulkan seluruh pernbesar dan 
pernbantunya untuk rnendapatkan pandangan rnereka ten tang langkah yang patut 
diambil bagi rnenghadapi utusan Sulaiman 'a.s .. Al-Sa'di dalam rnengulas ayat ini 
telah rnenyebutkan: 

"Dila Allah SWT menyebutkan (aftunl) ia rnernberi rnaksud beritahu / nasihati 
saya bagairnana sepatutnya tindakan yang diambil dalarn rnenangani utusan dari 
Nabi Sulaiman a.s."12 

Mengambil sempena maksud tadi, Ibn al-'ArabI menambah, kes ini telah 
dijadikan sebagai bukti gesaan dan galakan untuk bermusyawarah dan saling 
bertukar pandangan dalam membuat sesuatu keputusan.13 

Dalam hal ini sudah tentu nasihat dan pandangan yang diminta oleh Balqis 
tersebut akan bersabit dengan urusan pentadbiran dan pengurusan negara yang tidak 
ada kena mengena dengan ketentuan hukum. Bahkan ia lebih merupakan suatu 
musyawarah dalam mengatur strategi dan plan tindakan yang sesuai bagi 
menghadapi utusan Nabi Sulaiman. 

Daripada keterangan dan huraian terhadap keempat-empat ayat yang 
disebutkan tadi jelas memperlihatkan bagaimana perkataan fatwa digunakan hanya. 
dalam bentuk untuk mendapat nasihat dan rundingan terhadap kemusykilan yang 
sedang dihadapi tanpa melibatkan apa-apa persoalan hukum dan perundangan 
walaupun persoalan tersebut dikemukakan kepada seorang Rasul seperti dalam ayat 
41,43 dan 46 dari Surah yusuf. Sebab itulah didapati, jawapan dan rundingan yang 
diberikan adalah berasaskan pengalaman dan pengetahuan yang sedia ada pada 
pihak yang diajukan pertanyaan tanpa memerlukan penjelasan dari pihak lain. 

Penggunaan Ketiga: Perkataan fatwa seterusnya digunakan oleh al-Qur'an 
dalam bentuk arahan terhadap Rasulullah s. 'a.w. Arahan ini berlaku dalam dua 
bentuk yang saling berbeza. Pertamanya arahan melarang Rasulullah daripada 
memohon fatwa dari golongan yang tidak beriman, sementara arahan yang kedua 
pula meminta Rasulullah supaya memohon fatwa dari mereka, namun dalam bentuk 
mencabar dan memperlekehkan anggapan dan pegangan mereka, bukan dalam 
bentuk meminta penjelasan. 

Penggunaan perkataan fatwa dalam bentuk ini berlaku pada tiga ayat. 
Pertamanya berkait dengan arahan pertama, iaitu melarang Rasulullah dari 
memohon fatwa. Ini berlaku dalam Surah al-Kahf melalui firman Allah 
(berruaksud): 

"Dan jangan kflmu menanyakfln tentang merekfl (pemuda-pemuda 

itu) kepada seorangpun di antara merekfl." (al-Kahf, 18: 22) 

Dalam ayat ini Allah SWT melarang Rasulullah s. 'a.w. dari meminta 
pandangan atau maklt:rnat dari orang yang tidak beriman tentang pemuda-pemuda 
kahfi. Menurut al-Razi ini berlaku kerana sememangnya mereka tidak mempunyai 
maklumat yang tepat tentang isu yang dipersoalkan. Oleh itu memang wajar 
Rasulullah dilarang dari berbuat demikian. 14 

Al-Zamakhshad pula semasa mengulas mengenai ayat ini melihat, bukan saja 
mereka tidak mempunyai maklumat tentang isu yang dipersoalkan bahkan mereka 
akan membuat keterangan yang tidak benar mengenai isu yang ditanya. Beliau 
dalam hal ini menyebutkan: 

19 



Jumai Syariah, 9:1 [2001] 13-.12 

"Tidak akan ada jawapan yang tepat apabila ditanyakan kepada mereka. 
Bahkan Allah akan menjelaskan sendiri kedudukan sebenar kisah tersebut 
melalui wahyuNya."15 

Kenyataan ini tepat sekali berlaku kerana Allah telah secara terang menye 
butkan, katakanlah Wahai Mul?-ammad bahawa Allah amat mengetahui tentang 
bilangan mereka. Bahkan kenyataan ini telah dijelaskan oleh Allah sebelum ayat 
yang mengarahkan Baginda supaya tidak meminta penjelasan dari mereka. 

Dalam hal ini al-Qurt;ubi pula menambah: 

"Ayat ini menjadi bukti bahawa orang-orang Islam dilarang dari membuat 
rujukan kepada Ahl al-Kitab dalam urusan-urusan yang berkaitan dengan 
agama."16 

Ulasan-ulasan di atas, jelas sekali telah memperkukuhkan kenyataan bahawa 
Allah SWT menegah Rasulullah daripada menerima penjelasan dan keterangan 
daripada golongan yang tidak beriman kerana mereka sebenarnya tidak layak untuk 
dijadikan tempat rujukan. Kalaupun mereka ditanya, kenyataan-kenyataan yang 
tidak benar akan mereka kemukakan sebagai jawapan. 

Seterusnya bila dilihat kepada kedua ayat lain dalam Surah al-SMfat, perkataan 
fatwa telah digunakan dengan maksud arahan terhadap Rasulullah s.' a. w. supaya 
bertanya atau meminta fatwa dari orang-orang yang tidak beriman. Namun bukan 
dengan hasrat untuk mendapatkan maklumat dan penjelasan tetapi dalam bentuk 
mencabar dan memperlekehkan mereka; di samping membuktikan keagungan dan 
kekuasaan Allah yang mengatasi segala-galanya. 

Kenyataan ini dapat dilihat dari firman-firman Allah SWT pada ayat 11 dan 
149 dari Surah al-Swat. Pada ayat 11 misalnya, Allah telah berfirman (bermaksud): 

"Maka tanyakanLah kepada mereka, (musyrik Mekah) apakah 
mereka yang Lebih kukuh kejadiannya ataukah apa yang Kami 
ciptakan itu. Sesungguhnya Kami telah menciptakan mereka dan 
tanah liat. " (Al-SMfiit, 37: 11). 

Dalam ayat 149 pula Allah SWT berfirman (yang bermaksud): 

"Tanyakanlah (ya Mu~ammad) kepada mereka (orang-orang kafir 
Mekah) apakah untuk Tuhanmu anak-anak perempuan dan untuk 
mereka anak laki-laki." (Al-Silfliit, 37: 149). 

Dalam ayat pertama tadi Allah SWT telah mengarahkan Rasulullah supaya 
bertanyakan golongan yang menafikan kebenaran hari kebangkitan semula, dosa 
dan pahala dan segala perkara berkaitan. Apakah penciptaan semua itu lebih susah 

daripada penciptaan manusia? sedangkan mereka diciptakan dari sejenis tanah yang 
bina. 

Ayat tersebut, walaupun didatangkan dalam bentuk persoalan namun ia 
bertujuan untuk menafikan anggapan tidak berasas yang dipegang oleh golongan 
yang tidak beriman; di samping mempermainkan mereka bahawa anggapan mereka 

adalah dangkal dan meleset17 di mana kalaulah Allah berkuasa mencipta makhluk 
manusia yang dirasakan terlalu ajaib penciptaannya sedang ia dijadikan dari unsur 
yang bina maka Allah amat berkuasa menciptakan makhluk yang lebih hebat dari 
penciptaan manusia. 

Dalam membuat ulasan terhadap perbincangan ini Ibn KathIr menyebutkan: 

"Penggunaan bentuk soalan terhadap golongan yang tidak beriman di sini 
sebenarnya bertujuan untuk menyangkal sangkaan mereka dan memperlekahkan 
anggapan karut mereka, bukan untuk mendapatkan maklumat dan keterangan 
daripada mereka" .18 

Dengan kedudukan mereka yang mempunyai pegangan yang menyeleweng, 
mana mungkin mereka dijadikan temp at rujukan. Oleh itu nyata sekali pendekatan 
fatwa di sini bukan bertujuan untuk mendapat penjelasan dan keterangan bagi isu 
yang berbangkit namun sebaliknya bertujuan mempersendakan anggapan salah 
mereka. 

Rumusan yang boleh dibuat setelah dilakukan pemerhatian terhadap 
penggunaan perkataan fatwa di dalam al-Qur'an memperlihatkan, penggunaannya 
masih tidak terlalu jauh dari pengertian bahasa bagi perkataan tersebut yang 
bermaksud memohon penjelasan dan keterangan. Dalam ketiga-tiga penggunaan di 
atas, meskipun ianya membawa maksud yang berbeza namun paksinya masih pada 
pengertian memohon penjelasan. Penggunaan pertama jelas berhasrat meminta 
penjelasan, penggunaan kedua juga tidak lari dari konsep tersebut. Cuma 
penggunaan ketiga agak berbeza namun tidak juga jauh dari seman gat di atas tadi. 
Latar belakang kes dan kehendaknya yang menjadikan maksud tersebut berbeza
beza. Maksud kepada penggunaan pertama adalah antara yang terpakai dalam 
mana-mana perbincangan tentang fatwa. Begitu juga keadaannya dalam 
perbincangan ini, di mana fatwa yang bermaksud penjelasan hukum ak,'Jl menjadi 
pengertian yang dimaksudkan. 

Fatwa dan Kaitannya Dengan al-Sunnah 

Bilamana fatwa diertikan sebagai jawapan hukum kepada persoalan yang 
dikemukakan maka fatwa Rasulullah s. 'a w. atas sifatnya sebagai penjelasan hukum 
kepada persoalan yang diajukan, telah menjadi sebahagian dari sunnahnya, kerana 

sunnah itu bermaksud segala ucapan, perbuatan dan pengakuan hukum yang 

dilakukan oleh Baginda s.'a.w.19 

Dengan demikian Rasulullah s. 'a.w. merupakan mufti yang pertama kerana 
Baginda merupakan penerang dan penjelas pertama kepada hukum Islam 

sebagaimana ianya menjadi tugas dan misi utama kepada risalahnya.20 

Segala fatwa Baginda s. 'a.w. atau lebih umum dikenali sebagai sunnah dikira 
sebagai suatu yang mesti diakui oleh setiap muslim kerana ianya berpandukan 
wahyu daripada Allah SWT sebagaimana arahan yang telah ditegaskan oleh Allah 
SWT sendiri di dalam al-Qur'an melalui firmanNya (bermaksud): 

"Apa yang didatangkan oleh Rasul kepadamu maka terimalah ia. 
Dan apa yang dilarangnya maka tinggalkanlah." (al-I:lashr, 59: 7). 

FirmanNya lagi yang bermaksud: 

"Dan tiadalah yang diucapkan itu (al-Qur'an) menurut kemahuan 
hawa nafsunya bahkan ianya tidak lain hanyalah wahyu yang 
diwahyukan (kepadanya). " (Al-Najm 53: 3 - 4). 

Fatwa Rasulullah s. 'a.w. bila dilihat dari aspek ianya sebagai sumber hukum, 

secara asasnya boleh dikategorikan sebagai berikut:21 

Pertama: Fatwa-fatwa yang datang dalam bentuk membuat sokongan dan 
pengukuhan terhadap hukum atau kewajipan yang telah diperintahkan oleh al
Qur' an. Ia dikenali sebagai Sunnah Pengukuhan dalam pengajian Usul Fiqh. 

Kedua: Fatwa-fatwa yang datang dalam bentuk membuat perincian dan 
penjelasan terhadap beberapa prinsip dan gagasan umum yang terdapat di 
dalam al-Qur'an, seperti perincian terhadap kewajipan solat, puasa, zakat dan 
seumpamanya. Ia dikenali sebagai Sunnah Penjelasan. 

Ketiga: Fatwa yang datang dalam bentuk mengemukakan hukum baru yang 
tidak disentuh oIeh aI-Qur'an secara khusus sebagaimana hukum larangan 
memakan daging keldai yang dibela jinak. Ia dikenali sebagai Sunnah penentu. 

Menyedari hakikat bahawa fatwa Rasulullah menduduki tempat sebagai 
sumber hukum, para sahabat r. 'a. amat berhati-hati dalam menanggani fatwa-fatwa 
Baginda. Dengan demikian di dapati para sahabat bilamana menghadapi sebarang 
persoalan hukum akan segera merujuk kepada al-Qur'an dan kemudiannya akan 
diikuti dengan al-Sunnah. Antara contoh paling popular melambangkan sikap dan 
keprihatinan ini adalah apa yang berlaku antara Abu Bakar dan seorang nenek yang 
memohon habuannya dari harta pusaka peninggalan cucunya. Dalam hal ini Abu 
Bakar semasa berdialog dengan nenek tersebut telah menyebutkan beliau tidak 

pemah mendapati sebarang peruntukan samada daripada al-QUI'an ataupun al
Sunnah. Namun beliau kemudiannya mengumpulkan para sahabat untuk 
memanjangkan perbincangan bagi mendapatkan maklumat selanjutnya berkenaan 
tuntutan yang dibuat. SehinggaIah aI-Mughlrah ibn Shu'bah menyebutkan: 

"Saya pemah melihat Rasulullah membahagikan kepada nenek 116 dari harta 
pusaka peninggaIan cucunya. Lalu Abu Bakar r. 'a. meminta persaksian dari 
sahabat lain atas kenyataan tersebut, sebingga kemudiannya dipersaksikan oleh 
Mu1!ammad ibn Maslamah. Lalu kemudiannya nenek tersebut diputuskan 

mendapat 116 dari harta pus aka sebagai habuannya.22 

Ringkasnya riwayat itu tadi yang mewakili sikap para sahabat keseluruhannya, 
secara jelas menggambarkan disiplin para sahabat dalam membuat rujukan kepada 
al-sunnah ketika menanggani isu-isu hukum dan perundangan setelah ianya tidak 
didapati dari sumber utama ai-QUI' an. Mereka juga begitu teliti dalam menerima 
al-Sunnah, sehingga setelah dipastikan kesahihannya barulah ianya dijadikan 
sandaran hukum. 

Antara riwayat seterusnya yang berlaku di kalangan para sahabat bagi 
menggambarkan bagaimana keterikatan mereka dengan fatwa yang telah diputuskan 
oleh Rasulullah s. 'a.w. telah dinukilkan oleh Ibn Majah di daIam Sunannya yang 
bermaksud: 

'''Ubadah bin ~anut telah keluar berperang ke medan Rom bersama-sama 
dengan Mu'awiyah. Kemudian dilihatnya orangramai sedang menjual 
kepingan emas dengan matawang emas (dinar) dan kepingan perak dengan 
matawang perak (dirham). Lantas 'Ubadah berkata: "Wahai manusia, 
sesungguhnya kamu telah mengamalkan riba dalam urusan jualbeli kamu 
kerana aku pemah mendengar Rasulullah s. 'a.w. bersabda: "Jangan dijual 
emas dengan emas kecuali dengan timbangan yang sarna rata dan tidak 
pula bertangguh. Mendengarkan ucapan 'Ubactah tersebut Mu'iiwiyah 
kemudiannya mencelah. "Pada pandanganku urusniaga ini tidak termasuk 
daIam amaIan riba yang diharamkan kecuaIi jika terdapat penangguhan. 
LaIu 'Ubactah menjawab: "Aku telah datangkan sabda Rasulullah s.'a.w., 
sedang engkau hanya menyatakan pandanganmu. Demi Allah, 
sesungguhnya jika aku berpeluang untuk keluar dari tempat yang engkau 
menjadi penguasanya nescaya aku akan lakukan.'>23 

Daripada keterangan hadith tersebut memperlihatkan secara nyata bagaimana 
fatwa hukum yang diputuskan oleh Baginda s.'a.w. (yang mana ia merupakan 
sebahagian dari sunnahnya) mempunyai hubungan dengan ketentuan aI-QUI'an dan 
ianya juga mengikat para sahabat dalam membuat ketentuan hukum terhadap isu 
yang dibahaskan di kaIangan mereka. 

Selain itu, hadith tersebut juga telah mengemukakan beberapa prinsip 
menyentuh hubungan fatwa Rasulullah dengan ketentuan hukum. Antaranya fatwa 
Rasulullah (dalam bentuk Sunnah Qawliyyah) telah memperincikan prinsip umum 
yang dibawa oleh al-Qur' an. Isu riba misalnya secara prinsipnya al-Qur' an telah 
menyebutkan pengharamannya, namun ia telah diperincikan oleh hadith Baginda 
s.'a.w. yang telah disebutkan tadi. 

Di samping itu riwayat tersebut juga merumuskan dan menganjurkan supaya 
pihak-pihak yang terlibat dengan ketentuan hukum sepatutnya membuat penelitian 
dan penyelidikan untuk mendapatkan maklumat dan rujukan sebelum membuat 
sebarang ketetapan hukum. Dengan mengambil kira bahawa sekiranya terdapat 
sebarang ketentuan yang telah diputuskan oleh Rasulullah s.'a.w. dalam isu yang 
diperbahaskan maka ianya hendaklah diterima sebagai suatu yang mengikat. 

Seterusnya, riwayat itu tadi juga memperjelaskan bagaimana sikap yang 
sepatutnya diambil oleh para ulamak apabila berlaku pertembungan an tara 
pandangan peribadi dengan peruntukan al-Sunnah. Sebingga 'Ubadah dalam riwayat 
tadi menyebutkan kepada Mu 'awiyah bagi memperlihatkan sunnah Rasulullah 
s. 'a.w. mengatasi pandangan peribadi dalam soal ini dengan menyebutkan: "saya 
meriwayatkan hadith daripada Rasulullah s. 'a.w. dan kamu menyatakan pandangan 
peribadimu". 

Daripada perbincangan di atas, jelas menunjukkan fatwa Rasulullah s. 'a.w. 
menjadi rujukan kepada keputusan hukum yang dibuat oleh para sahabat. 
Kedudukan ini memang diakui kerana fatwa Baginda sebenarnya menjadi 
sebahagian daripada sunnah yang menjadi rujukan kedua bagi segala ketetapan 
hukum selepas al-Qur' an. Sikap yang diambil oleh para sahabat amat jelas 
menggambarkan kedudukan tersebut. 

Selain aspek rujukan fatwa yang berlaku di zaman Baginda, amalan fatwa 
yang berlaku di zaman tersebut tidak memperlihatkan wujudnya di sana suatu 
markaz atau teml'at tertentu di mana pemusatan aktiviti fatwa berlaku. Bahkan ia 
kelihatan berlaku di mana-mana sehinggakan semasa Baginda sedang menunggang 

kuda pun Baginda telah diajukan dengan berbagai-bagai pertanyaan.24 Dalam 
peristiwa lfajjat al-Wadii' misalnya Rasulullah s.'a.w. telah dihujani dengan 
berbagai pertanyaan daripada umat Islam yang datang dari peloagai pelusuk 
kawasan kerana waktu musim haji dianggap sebagai waktu keemasan bagi mereka 
untuk bertemu dan berguru secara langsung dengan Rasulullah s.'a.w .. Dengan 
demikian mereka d;ctapad merebut peluang ini dengan semaksima mungkin. 
Sehinggakan ketika Rasulullah sedang menunggang kuda pun beliau telah diajukan 
berbagai persoalan hukum yang memerlukan jawapan fatwa daripadanya. 

Namun Jazimnya masjid Baginda menjadi pusat pengajian di zaman tersebut. 

Para sahabat banyak mendapat bimbingan dan pengarahan daripada Baginda yang 
bukan sahaja menyentuh aspek ibadat dan kehidupan harian; bahkan juga pada 
urusan menyentuh pentadbiran negara. Mengulas kedudukan ini T.W Arnold 
menyebutkan: "Masjid Madinah telah menyaksikan bagaimana kabilah-kabilah 
Arab telah datang membuat janji setia bagi menyatakan kesetiaan dan kepatuhan 
kepada arahan Rasulullah s. 'a.w.,,25 Ungkapan seumpama ini meskipun ianya telah 
secara khusus menyebutkan urusan janji setia, namun ia turut dapat difahami 
bagaimana Masjid Madinah telah dijadikan sebagai pusat pentadbiran negara yang 
sudah tentu bukan hanya melibatkan soal-soal yang disebutkan. 

Meneliti amalan fatwa di zaman Rasulullah s. 'a.w., didapati ia bukan hanya 
dilakukan oleh Baginda secara peribadi. Namun para sahabat juga pemah diizinkan 
untuk berfatwa dan bedjtihad dalam menyelesaikan kes-kes yang dihadapi. 
Keizinan ini lebih luas berlaku setelah dakwah Islam mula meluas dan tersebar. 
Ianya berlaku sama ada dalam bentuk perlantikan sebagai hakim / qadi ataupun 
sebagai utusan Baginda, sebagaimana berlaku kepada Mu'adh bin Jabal dan Abu 
'Ubaydah Ibn al-J arra~, 'Ali Ibn AbI T~Uib dan lain-lain lagi. 26 Realiti ini 
menggambarkan bagaimana kegiatan fatwa itu bukan saja didokongi oleh Baginda, 
namun turut dilibatkan para sahabat yang diyakini kemampuan ilrniahnya. 

Fatwa-fatwa yang diputuskan oleh Rasulullah s. 'a.w. melalui sunnahnya tidak 
ditulis, dikumpul dan dibukukan di zaman tersebut. Ini kerana Rasulullah s.'a.w. 
sendiri pemah melarang para sahabat daripada berbuat dernikian kerana dibimbangi 
akan bercampur aduk antara al-Qur'an dan al-Sunnah. Dengan demikian para 
sahabat hanya menghafaznya mengikut kadar kemampuan masing-masing. Ada di 
kalangan mereka yangmampu menghafaz hingga mencapai bilangan ratusan, 
puluhan dan ada yang hanya mencapai beberapa potong hadis. Pun begitu masih 
terdapat beberapa orang sahabat yang menulis hadis-hadis Baginda sebagai suatu 
koleksi peribadi sebagaimana yang dilakukan oleh 'Abdullah Ibn al- 'Amr Ibn al

'AsP 

Namun sebagai suatu koleksi rasmi yang terhimpun dengan lengkap masih 
belum wujud di zaman hayatnya Baginda Meskipun begitu ianya tidak menafikan 
terpeliharanya al-Sunnah di dada-dada para sahabat. 

Sumber-sumber Fatwa 

Segala bentuk penjelasan hukum yang dilakukan oleh Baginda s. 'a.w. adalah 
bersumberkan wahyu. Oleh yang demikian hukum-hukum fiqh (yang termasuk di 
dalamnya hukum yang diputuskan melalui fatwa) yang wujud di zaman ini dikenali 

sebagaijiqh al-wa~y 28 iaitu hukum-hukum yang berasaskan wahyu. Ia membawa 

rnaksud bahawa wahyu rnenjadi tunggak dan asas utama kepada ketentuan hukurn 
Baginda. 

Walau bagairnanapun, terdapat juga beberapa isu yang rnernaparkan 
bagairnana Rasulullah s.'a.w. pernah berijtihad. Bahkan pernah rnernbenarkan para 
sahabat rnelakukan ijtihad dalam rnencari penyelesaian hukurn. Antara conlOh yang 
paling popular ialah isu rnenangani tawanan perang Dadar. Dalarn rnenghadapi isu 
ini sebarang ketetapan hukurn rnengenainya tidak tcrdapat di dalarn a1-Qur'an, lalu 
Rasulullah berijtihad dengan rnenerirna pandangan Abu Dakr al-~iddiq yang 

rnencadangkan supaya rnengarnbil fidyah dari tawanan tersebut. 29 Lalu Jibril 
rnendatangkan wahyu rnenegur tindakan Rasulullah dengan firrnanNya 
(berrnaksud): 

"Tidak patut bagi seorang Nabi mempunyai tawanan sebelum ia 
dapat melumpuhkan musuhnya di muka bumi. Kamu menghendaki 
harta benda dunia sedangkan Allah menghendaki (pahala) akhirat 
(untukmu). Dan Allah Maha Perkasa lagi Maha Bijaksana. " (al
Anfiil, 8: 67). 

Dalam kes yang harnpir sarna Rasulullah s. 'a.w. juga ditegur oleh Allah SWT 
bilarnana terus _rnengekalkan para sahabat yang tidak rnenyertai peperangan Tabuk 
rnendiami Madinah dengan rnenerirna keuzuran rnereka. Lalu Allah SWT rnenegur 
tindakan Baginda melalui firmanNya (bcrmaksud): 

"Semoga Allah memaafkanmu. Mengapa kamu memberi izin 
kepada mereka (untuk tidak pergi berperang) sebelum jelas 
bagimu orang-orang yang benar (dalam keuzurannya) dan 
sebelum kamu ketahui orang-orang yang berdusta?" (al-Tawbah, 
9: 43). 

/ 

Dalam peristiwa lain pula Rasulullah s. 'a w. pernah diminta fatwa hukurn oleh 
Saidina 'Urnar al-Khat.~ab tentang kelangsungan hukurn berpuasa bagi seseorang 
yang rnengucup isterinya. Lalu dengan ringkas dan padat Rasulullah menjawab: 

"Bagairnana hukumnya bila karnu rnernbilas rnulut karnu dengan air?,,30 Dengan 
rnenggunakan kaedah analogi, fatwa dikernukakan. Fatwa tersebut telah rnengambil 
bentuk qiyas yang rnerupakan sebahagian dari kaedah ijtihad. 

Kaedah ini sekali lagi telah digunakan oleh Baginda s. 'a.w. dalam isu yang 
hampir sarna di mana Baginda ditanya fatwa hukurn tentang puasa nazar seorang 
saudara yang telah rneninggal dunia tanpa sernpat rnenunaikannya. Baginda 
rnenjawab: 

"Tidakkah kamu lihat. jika sekiranya saudara kamu tersebut 
meninggalkan hwang. kamu bertanggungawab menjelaskannya? 

Lalu dijawab, fa!. Lantas Rasulullah bersabda: "Maka hutang 
Allah lebih berhak dibayar. ,,31 

Daripada contoh-contoh ijtihad Baginda yang telah dibincangkan tadi 
memperlihatkan bagaimana keputusan hukum Rasulullah telah ditegur dan 
diperbetulkan oleh Allah SWT sebagaimana berlaku dalam kes pertama dan kedua 
sementara dalam kes ketiga dan keempat pula, keputusan hukum Rasulullah 
menepati kehendak hukum sebenar kerana tiada pembetulan dilakukan oleh Allah 
SWT. Sementara itu terdapat juga kes-kes dimana Rasulullah tidak mengambil jalan 
ijtihad, sebaliknya terus menunggu sehingga diturunkan wahyu sebagaimana 

berlaku pada isu pembahagian harta pusaka Sa'd Ibn Rabi' .32 

Meneliti kedudukan ini berbagai ulasan telah dilakukan oleh pengkaji dan 
penulis-penulis sejarah hukum. Secara rumusan mereka berpendapat bahawa ijtihad 
Rasulullah s. 'a.w. boleh berlaku dalam dua bentuk. Pertamanya yang berasaskan 
kepada ilham daripada Allah SWT. Bentuk-bentuk ini terpakai pada ijtihad-ijtihad 
yang membetuli ketetapan hukum sebenar sementara yang keduanya adalah 
berasaskan kepada pengamatan, penelitian dan pandangan Baginda sendiri. Bentuk 
inilah terpakai pada mana-mana ijtihad yang ditegur dan diperbetulkan oleh 
wahyu.33 

Pendeknya dalam keadaan mana sekalipun keputusan hukum yang terhasil dari 
Baginda sandarannya adalah wahyu Allah SWT samada dalam bentuk firman 
Iangsung maupun yang diilharnkan kepada Baginda s. 'a.w. fui memberi erti ijtihad 
Rasulullah s. 'a.w. tidak dikira sebagai suatu sandaran hukum yang tersendiri namun 

terhenti kepada perakuan wahyu.34 

Ijtihad di zaman Baginda s. 'a.w. bukan saja menjadi amalan khusus Baginda, 
namun turut diizinkan untuk dilakukan oleh para sahabat. Keizinan ini berlaku 

samada semasa kehadiran Rasuiullah s.'aw. bersama-sama mereka maupun tidak.35 

Sebagai contoh Rasulullah s.'a.w. mengizinkan 'Amr Ibn al-'A~ membuat 
pengadilan terhadap suatu pertikaian dalam majlis yang dihadiri oleh Baginda 
sendiri sehingga ' Amr merasa kehairanan dan cuba untuk menolaknya sehingga 
beliau menyebut: "Bagaimana mungkin aku berijtihad sedang engkau bersamaku." 
Lalu Baginda menyahut: "Jika engkau betul, engkau layak mendapat dua pahala 
sebaliknya jika tidak, engkau hanya layak mendapat satu pahala.,,36 

Begitu juga apa yang disebutkan oleh Ras~lullah s.' a. w. kepada Mu 'acth Ibn 
Jabal semasa mengutusinya untuk menjadi qa<F di Yaman. Mu'adh menyebutkan 
beliau akan berijtihad jika tidak terdapat sebarang peruntukan nas dari aI-Qur'an 
atau al-Sunnah bagi menyelesaikan kes yang dihadapi. Mendengar ucapan tersebut 
Rasulullah s. 'a.w. memuji dan men.yetujui sikap beliau sehingga Baginda 

menyebutkan: 

"Segala puji bagi Allah yang telah menyatukan pandangan antara 
utusan Rasulullah dengan apa yang diredhai oleh Rasulullah. ,,37 

Demikian antara contoh riwayat yang menggambarkan keizinan Rasulullah 
kepada para sahabat untuk berijtihad bagi mendapatkan keputusan hukum. Namun 
demikian ia tidak memberi erti mereka bebas membuat keputusan hukum 
berdasarkan pernikiran semata-mata, sebaliknya mesti berasaskan disiplin tertentu. 
Namun begitu menurut para ulamak, ijtihad mereka itu masih bergantung kepada 
perakuan Baginda s.'a.w. yang nantinya menjadi sebahagian dari sunnah Baginda. 
Dengan kata lain, meskipun ijtihad diizinkan wahyu masih menunjangi kesahannya 

untuk diterima pakai sebagai hukum syarak.38 

Meskipun ijtihad Baginda dan para sahabat tidak dikira sebagai satu sandaran 
hukum tersendiri dalam tempoh ini, namun kedudukan ini mengajar dan mendidik 
para sahabat dan generasi selepasnya supaya tidak meninggalkan isu yang berlaku 
dalam masyarakat tanpa penyelesaian hukum. Bahkan Rasulullah mengajar mereka 
supaya memerah curahan daya dan tenaga untuk melakukan ijtihad jika tidak 
terdapat sebarang penyelesaian daripada teks-teks al-Qur' an maupun al-Sunnah. 
Cumanya jika berlaku pertembungan antara konklusi ijtihad dengan ketentuan nas 
maka ketentuan nas mesti didahulukan. Kedudukan ini juga akan sentiasa menjadi 
dorongan kepada mereka untuk berani melakukan ijtihad jika terdapat keperluan 
yang menuntut mereka berbuat demikian. Tambahan pula mereka telah didorong 
oleh banyak hadis-hadis yang menggalakkan aktiviti ijtihad. Antaranya sabda 
Rasulullah s.'a.w: 

"Jika seseorang hakim berijtihad dfLlam menghukum sesuatu dan 
benepatan dengan kehendak hukurlz-sebenar, dia akan mendapat 
dua pahala, sebaliknya jika tidak tepat dia berhak mendapat satu 
pahala. ,,39 

Perbahasan dan keterangan di atas meskipun ianya berkaitan langsung dengan 
kegiatan ijtihad, namun ia mempunyai hubungan yang rapat dengan amalan fatwa. 
Ini kerana ijtihad juga antaranya didorong oleh keperluan mengemukakan jawapan 
fatwa kepada persoalan yang dikemukakan. Oleh itu bilamana ijtihad menjadi 
sebahagian dari jalan penyelesaian hukum di waktu itu maka begitu juga ijtihad 
menjadi sebahagian dari kaedah yang digunakan untuk melakukan fatwa Cumanya 
ijtihad tersebut tidak akan thabit secara mutlak kecuali setelah diperakui oleh 
wahyu. 

Keterangan di atas juga menggambarkan bahawa wahyu merupakan satu
satunya sumber hukum yang menjadi s~daran kepada segala keputusan hukum 

yang dibuat oleh Rasulullah s. 'a.w. maupWl para sahabat. Dengan tidak menyangkal 
wujudnya gerakan ijtihad di zaman ini. NamWl kesimpulan hukum melaIui ijtihad 
tidak akan terpakai kecuaIi setelah diakui oleh wahyu samada melalui aI-Qur'an 
maupWl aI-Sunnah. 

Kriteria Fatwa Pada Zaman Rasulullah s.'a.w 

Amalan fatwa yang berlaku di zaman Baginda s. 'a.w. mempWlyai ciri-cirinya 
tersendiri. Antaranya: 

(1) Kegiatan fatwa tidak begitu menonjol lantaran tidak banyak isu barn 
mWlcul dalam kehidupan umat Islam di waktu tersebut. NamWl begitu 
jika terdapat sebarang isu barn Rasulullah dan para sahabat akan segera 
bertindak mencari penyelesaian hukum. Bahkan Rasulullah s.' a. w. 
membenarkan para sahabat menggWlakan daya pemikiran berasaskan 
tWltutan keperluan. Sebagaimana yang berlaku pada Mu'acth Ibn Jabal 

yang dihantar menjadi gabenor di Yaman.40 

(2) Tidak berlaku perselisihan pendapat daIam mengemukakan fatwa hukum 
di zaman Baginda kerana kesemua isu akan diputuskan oleh Baginda 
s. 'a.w sendiri dengan bimbingan wahyu. Dengan demikian keputusan 
tersebut mesti dipatuhi kerana ia merupakan tWltutan wahyu.41 

(3) Para sahabat mendapat keizinan daripada Rasulullah Wltuk berijtihad 
bagi memutuskan hukum. MeskipWl begitu ijtihad mereka akan tertakluk 

kepada keputusan wahyu.42 Namun secara tidak langsung keizinan 
tersebut sebenarnya bertujuan mendidik dan melatih para sahabat dan 
generasi selepasnya Wltuk sentiasa berusaha membuat penyelidikan dan 
penelitian ilmiah terhadap isu yang timbul dalam masyarakat bagi 
dikemukakan pandangan penyelesaian hukum. Penyelidikan itu pula 
mesti berasaskan kaedah dan disiplin tertentu sebagaimana dirumuskan 
oleh hadith Mu'acth. 

(4) Wahyu menjadi sumber tWlggaI kepada keputusan fatwa yang dilakukan 
kerana tempoh penUfWlan wahyu masih berterusan.43 

Kesimpulan 

Daripada keterangan-keterangan yang disebutkan, jelas sekali menunjukkan 
kegiatan fatwa menjadi sebahagian dari elemen yang membentuk perkembangan 
fiqh. Kerencaman kegiatannya banyak ditentukan oleh keaktifan kegiatan keilmuan 

dan perkembangan sosial yang berlaku dalam masyarakat di waktu tersebut. Realiti 
yang dapat dilihat pada zaman Baginda s. 'a.w. menggambarkan keterbatasan isu 
yang berlaku. Dengan demikian kegiatan fatwa kelihatan tidak begitu rancak dan 
mencabar. Dilihat dari sudut rujukan fatwa pula temyata sekali wahyu telah menjadi 
rujukan kepada setiap fatwa hukum yang diputuskan. Ini bersesuaian sekali dengan 
realiti zaman tersebut di mana penurunan wahyu terus berlangsung. Oleh itu 
kegiatan fatwa yang berlaku bolehlah disifatkan sebagaifatwa al-wa~y, di mana 
fatwa-fatwa hukum yang lahir daripada Baginda mahupun para sahabat adalah 
merupakan hasil penentuan wahyu. Atas asas demikianlah sebahagian dari para 
ulamak telah tidak memaksudkan fatwa itu dengan sunnah Baginda kerana menurut 
mereka ia bukannya hukum yang terhasil dari proses intinbaf atau analisis, bahkan 
ia merupakan pemyataan hukum dari sumber wahyu. 

